
 2023-YIL 4-SON
VOLUME 3 / ISSUE 4 / 2023

YURISPRUDENSIYAISSN: 2181-1938

 2023-yil 4-son

VOLUME 3 / ISSUE 4 / 2023

DOI: 10.51788/tsul.jurisprudence.3.4.

ISSN: 2181-1938

DOI: 10.51788/tsul.jurisprudence

YURISPRUDENSIYA
HUQUQIY ILMIY-AMALIY JURNALI

Content
Registration



 2023-YIL 4-SON
VOLUME 3 / ISSUE 4 / 2023

YURISPRUDENSIYAISSN: 2181-1938 3

6	 SODIKOV AKMAL SHAVKAT O‘G‘LI
	 O‘zbekistonda norma ijodkorligi rivojining 
	 zamonaviy tendensiyalari

17	 JURAYEV SHERZOD YULDASHEVICH
	 Maʼmuriy sud ishi yurituvida kelishuv bitimi 
	 institutini takomillashtirishning ayrim nazariy va 
	 amaliy masalalari

24	 G‘OZIYEV KOZIMBEK JAVLONBEKOVICH
	 Olıy tа’lımnı molıyalаshtırısh: qıyosıy tаhlıl 

34	 MADIYEV FAXRIDDIN XOSHIM OʻG‘LI
	 Shaxsiy hayot daxlsizligi huquqini ta’minlashda 
	 zamonaviy yondashuvlar tahlili

12.00.01 – DAVLAT VA HUQUQ 
NAZARIYASI VA TARIXI. 
HUQUQIY TA’LIMOTLAR TARIXI

12.00.02 – KONSTITUTSIYAVIY 
HUQUQ. MA’MURIY HUQUQ. 
MOLIYA VA BOJXONA HUQUQI

MUNDARIJA

MUNDARIJA

44	 MEHMONOV QAMBARIDDIN 
	 MIRADHAMOVICH
	 Sanoat mulki obyektlari mualliflarini 
	 ragʻbatlantirish masalalari

55	 ASLОNОV NАVRО‘ZBEK RUSTАMОVICH
	 Insоn huquq vа erkinliklаri tizimidа аxbоrоt 
	 оlish huquqi

12.00.03 – FUQAROLIK HUQUQI. 
TADBIRKORLIK HUQUQI. 
OILA HUQUQI. 
XALQARO XUSUSIY HUQUQ



4  2023-YIL 4-SON
VOLUME 3 / ISSUE 4 / 2023

ISSN: 2181-1938YURISPRUDENSIYA

MUNDARIJA

93	 ХОЖАБЕКОВ МУФТУЛЛА 
	 ЖОЛМУРЗА УЛЫ
	 Законодательные основы выплат, 
	 причитающихся совместителям

102	 JAVLIYEVA GULLOLA ABDURAHIM QIZI
	 Notipik mehnat shakllaridan foydalanishni 
	 tartibga solishda MDH davlatlari tajribasi 

112	 HAKIMOV KOMIL BAXTIYOROVICH
	 Zaruriy mudofaa chegarasidan chetga chiqib 
	 va kuchli ruhiy hayajonlanish holatida qasddan 
	 odam o‘ldirishning farqli jihatlari

122	 KAMALOVA DILDORA GAYRATOVNA
	 Qilmishni jinoyatga suiqasd sifatida 
	 kvalifikatsiya qilish va oʻxshash tarkibli 
	 jinoyatlardan farqlash masalalari 

12.00.05 – MEHNAT HUQUQI. 
IJTIMOIY TA’MINOT HUQUQI

12.00.08 – JINOYAT HUQUQI. 
HUQUQBUZARLIKLARNING 
OLDINI OLISH. 
KRIMINOLOGIYA. 
JINOYAT-IJROIYA HUQUQI.

63	 ESANOVA ZAMIRA NORMUROTOVNA
	 Fuqarolik ishlarining taalluqliligi: nazariy 
	 qoidalar va amaliy muammolar

72	 XABIBULLAYEV DAVLATJON 
	 YULCHIBOYEVICH
	 Fuqarolik protsessida odil sudlovni amalga 
	 oshirishga koʻmaklashuvchi shaxs sifatida 
	 guvohning ishtiroki bilan bogʻliq ayrim masalalar

84	 ХАЙРУЛИНА АСАЛЬ БАХОДИРОВНА
	 Сравнительный анализ медиации 
	 в некоторых зарубежных странах и 
	 Узбекистане: возможные вопросы и 
	 предложения

12.00.04 – FUQAROLIK 
PROTSESSUAL HUQUQI. 
XO‘JALIK PROTSESSUAL 
HUQUQI. 
HAKAMLIK JARAYONI VA 
MEDIATSIYA



5 2023-YIL 4-SON
VOLUME 3 / ISSUE 4 / 2023

YURISPRUDENSIYAISSN: 2181-1938

145	 BOZOROVA NASIBA POʻLOTJONOVNA
	 Gyotening huquqiy qarashlari

151	 AZIMOVA DILAFRUZ MIRZATULLAYEVNA
	 Korxonalarni investitsion rivojlantirishda 
	 korporativ boshqaruvning roli: Shvetsiya 
	 misolida

13.00.02 – TA’LIM VA TARBIYA 
NAZARIYASI VA METODIKASI 
(SOHALAR BO‘YICHA)

133	 TULAGANOVA GULCHEHRA ZAXITOVNA
	 Oʻzbekiston Respublikasining 
	 jinoyat-protsessual qonunchiligi tarixi

12.00.09 – JINOYAT PROTSESSI. 
KRIMINALISTIKA, 
TEZKOR-QIDIRUV HUQUQ VA 
SUD EKSPERTIZASI

MUNDARIJA



12.00.02 – KONSTITUTSIYAVIY HUQUQ. 
MA’MURIY HUQUQ. 

MOLIYA VA BOJXONA HUQUQI

17 2023-YIL 4-SON
VOLUME 3 / ISSUE 4 / 2023

YURISPRUDENSIYAISSN: 2181-1938

DOI: https://dx.doi.org/10.51788/tsul.jurisprudence.3.4./HNQU7760
UDC: 347.9(045)(575.1)

MAʼMURIY SUD ISHI YURITUVIDA KELISHUV BITIMI 
INSTITUTINI TAKOMILLASHTIRISHNING AYRIM 

NAZARIY VA AMALIY MASALALARI

Annotatsiya. Ushbu maqola Oʻzbekiston Respublikasining 2023-yil 26-apreldagi “Davlat 
organlari bilan munosabatlarda fuqarolar va tadbirkorlik subyektlari huquqlarining samarali 
himoya qilinishini taʼminlash boʻyicha qoʻshimcha choralar koʻrilishi munosabati bilan Oʻzbekiston 
Respublikasining ayrim qonun hujjatlariga oʻzgartish va qoʻshimchalar kiritish toʻgʻrisida”gi 
OʻRQ-833-sonli qonuni asosida Maʼmuriy sud ishlarini yuritish toʻgʻrisidagi kodeksga 151-bobning 
kiritilishi munosabati bilan “Kelishuv bitimi” instituti tahliliga bagʻishlangan. Xususan, Maʼmuriy sud 
ishlarini yuritish toʻgʻrisidagi kodeksga kiritilgan taraflar oʻrtasida “kelishuv bitimi”ni tuzishga oid 
normalarning Germaniya, Fransiya va Rossiya kabi xorijiy davlatlar sud amaliyotida qoʻllanilishiga 
oid tahlillar olib borildi. Bundan tashqari, kelishuvning vositachilar ishtirokida tuzilishi, yaʼni 
mediatsiya instituti tushunchasi, uning turli davlatlar qonunchiligida ishlatilishi va oʻziga xos 
xususiyatlari tadqiq etildi Maʼmuriy sud ishlarini yuritish toʻgʻrisidagi kodeksning 151-bobidagi 
“kelishuv bitimi” instituti tushunchasi, oʻziga xos xususiyatlari oʻrganilib, Germaniya Maʼmuriy 
sudi toʻgʻrisidagi qonunda kelishuv bitimi bilan taqqoslangan holda, milliy qonunchiligimizga 
asoslantirilgan takliflar shakllantirildi. Tadqiqot davomida mediatsiya va kelishuv bitimi tuzish bilan 
bogʻliq xalqaro davlatlar tajribasidagi qonunchilikdan kelib chiqib, Maʼmuriy sud ishlarini yuritish 
toʻgʻrisidagi kodeksining 3-moddasiga oʻzgartirish kiritish va uni 2 ta yangi modda bilan toʻldirish 
haqida tegishli takliflar berildi.

Kalit soʻzlar: kelishuv bitimi, kelishuv, vositachilik, mediatsiya, taraflar kelishuvi, kelishuv bitimini 
oʻzgartirish va bekor qilish, kelishuv bitimining sir tutilish prinsipi.

НЕКОТОРЫЕ ТЕОРЕТИЧЕСКИЕ И ПРАКТИЧЕСКИЕ ВОПРОСЫ  
СОВЕРШЕНСТВОВАНИЯ ИНСТИТУТА МИРОВОГО СОГЛАШЕНИЯ  

В АДМИНИСТРАТИВНОМ СУДОПРОИЗВОДСТВЕ

Жураев Шерзод Юлдашевич,
кандидат юридических наук, доцент кафедры

«Административное и финансовое право»
Ташкентского государственного юридического университета

Аннотация. В данной статье анализируется институт мирового соглашения, 
введенный главой 151 Кодекса Республики Узбекистан об административном 
судопроизводстве на основе Закона Республики Узбекистан «О внесении изменений 
и дополнений в некоторые законодательные акты Республики Узбекистан в связи с 

принятием дополнительных мер по обеспечению эффективной защиты прав граждан и 
субъектов предпринимательства во взаимоотношениях с государственными органами» 
от 26 апреля 2023 года № ЗРУ–833. В частности, был проведен анализ применения 
норм, касающихся заключения мирового соглашения между сторонами, включенных в 
Кодекс Республики Узбекистан об административном судопроизводстве, и в судебной 
практике таких иностранных государств, как Германия, Франция и Россия. Кроме того, 
была исследована структура соглашения с участием медиаторов, а именно – понятие 
института медиации, его использование и специфика в законодательстве различных 
государств. Изучив особенности понятия института мирового соглашения, данного в главе 
151 Кодекса Республики Узбекистан об административном судопроизводстве, и сравнив 
их с понятиям мирового соглашения в Законе об административных судах Германии, 
сформулированы предложения с учетом нашего национального законодательства. В 
процессе исследования, исходя из опыта зарубежных стран, связанного с медиацией и 
заключением мировых соглашений, были выдвинуты предложения о внесении изменений 
в статью 3 Кодекса Республики Узбекистан об административном судопроизводстве и 
дополнении его двумя новыми статьями.

Ключевые слова: мировое соглашение, соглашение, посредничество, медиация, соглашение 
сторон, изменение и расторжение мирового соглашения, принцип конфиденциальности 
мирового соглашения.

SOME THEORETICAL AND PRACTICAL ISSUES OF IMPROVING THE INSTITUTE OF 
AGREEMENT IN ADMINISTRATIVE LEGAL PROCEEDINGS

Jurayev Sherzod Yuldashevich,
Tashkent State University of Law, 

Associate Professor of the Department  
of Administrative and Financial Law, PhD in Law

Abstract. This article is devoted to the analysis of the institute of “Settlement Agreement,” which 
is defined in Chapter 15¹ of the Code of the Republic of Uzbekistan on Administrative Proceedings. 
This institute was included in the Code according to Law of the Republic of Uzbekistan No. 833 
on April 26, 2023 “On amendments and additions to certain legislative acts of the Republic of 
Uzbekistan for taking additional measures to ensure effective protection of the rights of citizens 
and business subjects in relation with state authorities”. In particular, analyses were conducted 
on the application of the norms to the conclusion of a “settlement agreement” between the parties 
in the judicial practice of foreign countries such as Germany, France, and Russia. In addition, the 
structure of the agreement with the participation of mediators, the concept of mediation, its use 
in the legislation of different countries, and its specific features were studied. The concept of the 
“settlement agreement” in Chapter 15¹ of the Code of the Republic of Uzbekistan on Administrative 
Proceedings and its specific features were studied, and proposals based on our national legislation 
were formulated in comparison with the settlement agreement in the German Administrative Court 
Act. In particular, in the course of the study, based on the experience of international countries 
related to the conclusion of mediation and settlement agreements based on the legislation, the 
conclusions about amending Article 3 of the Code of the Republic of Uzbekistan on Administrative 
Proceedings and supplementing it with 2 new articles were thoroughly justified, and relevant 
suggestions were made.

Keywords: settlement agreement, agreement, mediation, agreement of the parties, modification 
and cancellation of the settlement agreement, the principle of confidentiality of the settlement 
agreement.

Kirish
Oʻzbekistonda sudlar faoliyati yildan yil-

ga rivojlanib borayotganligi, mamlakatimiz-
da sud hokimiyatining haqiqiy maʼnoda 
mustaqil hokimiyat tarmogʻiga aylanishi, bu 
boradagi islohotlar jahon maʼmuriy sudlov 
tizimlari konsepsiyasining yorqin namunala-
rini tatbiq qilayotganligi diqqatga sazovordir. 
Shu kungacha fuqarolarning huquq va qo
nuniy manfaatlarini himoya qilish borasida 
sud hokimiyatiga oid qonunchilikka bir qator 
ijobiy huquqiy mexanizmlar kiritildi. 

Nizolarni kelishuv yoʻli bilan hal qilish 
masalasi Oʻzbekiston Respublikasi Prezi
dentining 2022-yil 29-yanvarda “Davlat or-
ganlari bilan munosabatlarda fuqarolar va 
tadbirkorlik subyektlari huquqlarining sama-
rali himoya etilishini taʼminlash hamda aho
lining sudlarga boʻlgan ishonchini yanada os-
hirish chora-tadbirlari toʻgʻrisida”gi PQ-107-
sonli qarori eʼlon qilinib, ushbu tarixiy hujjat-
ning 3-bandida “taraflarga qonun hujjatlarida 
belgilangan hollarda, ommaviy-huquqiy mu-
nosabatlardan kelib chiqadigan ishlar boʻ
yicha kelishuv bitimi tuzish huquqini berish” 
normasi oʻz aksini topdi. Aytish lozimki, ke
lishuv instituti ham ilmiy jamoatchilik orasi-
da tom maʼnoda taraflar oʻrtasidagi nizolarni 
hal qilishda adolat va haqiqatga erishish yoʻ
lidagi samarali usul sifatida koʻrib chiqilishi 
mumkin [1].

Bundan tashqari, Oʻzbekiston Respub-
likasining 2023-yil 26-apreldagi “Davlat or-
ganlari bilan munosabatlarda fuqarolar va 
tadbirkorlik subyektlari huquqlarining sa-
marali himoya qilinishini taʼminlash boʻyicha 
qoʻshimcha choralar koʻrilishi munosabati 
bilan Oʻzbekiston Respublikasining ayrim 
qonun hujjatlariga oʻzgartish va qoʻshimcha-
lar kiritish toʻgʻrisida”gi OʻRQ-833-sonli qo
nuni asosida Maʼmuriy sud ishlarini yuritish 
toʻgʻrisidagi kodeksga 151-bobning kiritilishi 
kelishuv bitimi institutining maʼmuriy sud 
ishi yurituvida paydo boʻlishi va rivojlan-
ishida muhim omil boʻldi. Keyingi oʻrinlarda 
ushbu institutning kelib chiqishi, boshqa oʻx-

shash atamalar bilan nisbatlanishi va oʻziga 
xos xususiyatlarini koʻrib chiqamiz.

Material va metodlar
Tadqiqot davomida quyidagi masalalar 

tahlil qilindi: kelishuv bitimi, mediatsiya tu
shunchasi ta’rifi, kelishuv institutining me
diatsiya instituti bilan oʻzaro nisbati va oʻziga 
xos jihatlari, Rossiya, Fransiya, AQSh va Ger-
maniya qonunlarida kelishuv institutining 
normalarda mustahkamlanishi va qoʻllanishi. 

Yuqoridagi masalalar yuzasidan muallif 
pozitsiyasi ishlab chiqilgan boʻlib, Oʻzbekis-
ton Respublikasi maʼmuriy sud ishlarini yu-
ritishga oid qonunchilikni rivojlantirish boʻ
yicha takliflar tayyorlandi va ilgari surildi.

Ushbu tadqiqot ishida ilmiy bilishning 
tahlil qilish, taqqoslash, tizimlilik, umum-
lashtirish va formal-yuridik usullaridan foy-
dalanilgan.

Tadqiqot natijalari
Kelishuv instituti tushunchasi, paydo 

boʻlishi, rivojlanishi va oʻziga xos xususiyatla-
rini oʻrganish ushbu institutning sudlar faoli-
yatida shaxslarning huquq va manfaatlarini 
himoya qilishdagi ahamiyati va samarador-
ligini belgilab beradi. Koʻplab xorijiy davlat-
lar sud amaliyotida taraflar oʻrtasidagi keli-
shuv “mediatsiya” atamasi bilan nomlanib, 
lotinchadan mediare – taraflarni vositachilik 
orqali kelishtirish, “vositachilik” maʼnolarida 
qoʻllanadi [2].

 Yarashtiruv, kelishuv instituti dastlab qa-
dimgi Gretsiyada vositachilar (proxenetas) 
atamasi sifatida mavjud boʻlib, rim huquqi va 
Yustinian kodekslarida ham ushbu atamaga 
oid qoidalar aks etgan [3]. Qadimdan qoʻlla
nib kelingan ushbu atamalar hozirda ham 
turli davlatlar qonunchiligida oʻziga xos xu-
susiyatlari bilan kam farq qilishini kuzatish 
mumkin.

Misol uchun, Germaniyada davlat va  
uning organlari bilan fuqarolarning oʻzaro 
munosabatlarida ommaviy-huquqiy nizolarni 
hal qilish (tartibga solish)da kelishtiruv insti-
tutining roli muhim boʻlib, K.X. Shmidtning 
fikricha, mediatsiya maʼmuriy sud ishlarini 

yuritishda nizolarni hal qilishda tez va sama-
rali usuldir [4].

Fransiyada ham mediatsiya tartib-tao-
millari oʻziga xos oʻringa ega boʻlib, ommaviy 
maʼmuriyat va fuqarolar oʻrtasidagi nizolarni 
hal qilishda fuqarolarning davlatga boʻlgan 
ishonchi ortishi va maʼmuriy sud ishi yurituvi 
sifati oshishiga xizmat qiladi [5].

Britaniyalik olim D. Korporan yuqoridagi 
fikrlarni qoʻllab-quvvatlagan holda mediat
siya ommaviy nizolarni koʻrib chiqishda sud-
da koʻriladigan ishlar yuklamasini kamayti
rishini taʼkidlagan [6]. Ushbu fikrga qoʻshim-
cha ravishda amerikalik huquqshunos  
D. Bernshteyn nizolarni koʻrib chiqishga oid 
sarf-xarajatlarning kamayishiga ham olib 
kelishi haqida xulosa qilgan [7]. Bildirilgan 
ushbu fikrlar, albatta, maʼmuriy sud ishlarini 
yuritishda sudlarda koʻrib chiqiladigan ishlar 
hajmi kamayishi va ishlarni koʻrib chiqish si-
fati oshishiga zamin yaratadi.

Umuman olganda, nizolarni alternativ 
usullarda hal qilishning turli koʻrinishlari 
mavjud boʻlib, ularning qoʻllanishi maʼmuriy 
sudlardan boshqa sudlar faoliyatida keng foy-
dalanilmoqda. Ushbu alternativ usullar haqi-
da koʻplab ilmiy munozaralar bo‘lgan, turli 
olimlar fikr bildirgan, ularning xususiyatlari 
va qoʻllanishida vujudga kelayotgan muam
molar tadqiqot ishlarining obyekti boʻlib kel-
moqda. Quyida ayrim mulohazalarni keltirib, 
ularning farqlari va boshqa oʻziga xos tomon-
larini tahlil qilamiz. 

Kelishuv institutining mediatsiya insti-
tuti bilan farqli jihatlarini ayrim olimlar oʻz 
ilmiy ishlarida koʻrsatib oʻtishgan. F.K. Senen 
kelishuv va mediatsiya institutlari uchinchi 
shaxslarning ishtirok etish darajasi, roli va 
funksiyasi nuqtayi nazaridan farq qilishi-
ni taʼkidlagan [8] boʻlsa, Y.G. Bogatina me-
diatsiya institutini boshqa alternativ keli-
shuv institutlaridan farqli ravishda, nizoning 
boshlanish bosqichida tatbiq etish samarali 
ekanligini eʼtirof etib, bunda uchinchi shaxs
lar ishtirokiga bogʻliq boʻlmagan holda taraf
larning kelishuvga erishishiga olib kelishini 

aytib oʻtgan [9]. Yuqoridagi ikkita olimning 
fikri ham oʻziga xos boʻlib, bunda asosan keli
shuvga oid normalarning qonunlarda qoʻlla
nishiga eʼtibor qaratish lozim.

Tadqiqot natijalari tahlili
Xorijiy davlatlarda maʼmuriy sud ishlarini 

yuritishda ham kelishuv, ham mediatsiya ata
masi qoʻllanadi. Ushbu atamalarning farqini 
quyida keltirib oʻtamiz. Xususan, “kelishuv 
deganda – nizolashayotgan taraflar oʻrtasida 
tuziladigan, ushbu nizoni hal qilishga qaratil-
gan muayyan shartlar koʻrsatiladigan hujjat 
tushuniladi”. Milliy qonunchiligimiz asosida 
tahlil qiladigan bo‘lsak, ushbu taʼrif Maʼmuriy 
sud ishlarini yuritish toʻgʻrisidagi kodeksning 
1261-moddasida keltirilgan taʼrifga nisbatan 
farq qilib, unda “kelishuv maʼmuriy sud ish-
larini yuritishning barcha bosqichlari va sud 
hujjatini ijro etish jarayonida nizoni kelishuv 
bitimini tuzgan holda toʻliq hajmda yoki qis-
man hal etishi mumkin”ligi nazarda tutilgan. 
Bunda kelishuv ixtiyoriylik, hamkorlik va 
teng huquqlilik prinsiplari asosida tuzila-
di. Yana bir muhim shart sifatida kelishuvni 
tuzishga “faqat javobgarda, yaʼni maʼmuriy 
organda maʼmuriy ixtiyoriylik (diskretsion 
vakolat) mavjud boʻlganda yoʻl qoʻyilishi” bel-
gilangan. Kelishuvning qulayligi sud protses-
sining har qanday bosqichida tuzilishi alohi-
da eʼtiborga molik. 

Mediatsiya tushunchasi esa taraflar oʻr-
tasida ommaviy-huquqiy nizolarni hal qi
lishda betaraf uchinchi shaxslar (mediator-
lar) yordamida amalga oshirilib, bu asosan, 
taraflarni kelishtirishga qaratilgan boʻladi 
[10]. Kelishuv bitimini tuzishdan farqli ra
vishda, aytish lozimki, bunda bitim tuzilmay 
taraflarning yagona shartlashilgan qarorga 
kelishlariga koʻmaklashiladi [11]. Maʼmuriy 
sud ishlarini yuritishga oid milliy qonun-
chiligimizda esa mediatsiya tartib-taomillari 
qoʻllanilmaydi.

Xorij tajribasiga yuzlanadigan boʻlsak, 
ayrim olimlar mediatsiya institutini kelishuv 
institutidan ustun qoʻyib, mediatsiya tar-
tib-taomillari qoʻllanganda, birinchidan, tara-

flar nizoni hal qilib boʻlgandan keyin oʻzaro 
munosabatlarini saqlab qoladilar, ikkinchi-
dan, har ikkala tarafga ham ikkinchi taraf 
manfaatlarini yaxshiroq tushunishni taʼmin-
laydi [12].

Yuqoridagilardan tashqari, mediatsiya 
tartib-taomillarini oʻtkazishda taraflar oʻrta-
sida tuziladigan kelishuvga koʻra, sud xara-
jatlarini taqsimlash mumkin boʻlib, bu sud 
jarayonini “arzonlashtirish” imkonini beradi. 
Shu bilan birga, taraflar oʻrtasida “ishbilar-
monlik aloqalar”i saqlanib, nizo hal qilingan-
dan keyin taraflar oʻzaro munosabatlarga 
kirishaveradilar [13].

Yuqoridagi ikkala tushuncha ham ayrim 
kamchilik va yutuqlarga ega. Xususan, keli-
shuv bitimini imzolashda taraflar muayyan 
sarf-xarajatlar va vaqtlarini tejab, nizoni tez-
da va samarali hal qilishga erishadilar. Lekin 
bunda kelishuv bitimini imzolashning har 
doim ham iloji boʻlmaydi, masalan, taraflar 
manfaatlariga ushbu kelishuv zid kelsa. 

Mediatsiya, oʻz navbatida, taraflarning 
oʻzaro muloqotga kirishishlari va nizoning 
yechimini topishga imkon bersa-da, lekin 
bunda betaraf uchinchi shaxslarning ishtiro-
ki zarur boʻlib, taraflar uchun bu ortiqcha 
sarf-xarajatni keltirib chiqaradi. Bundan 
tashqari, ushbu usullarning qoʻllanilishi, al-
batta, milliy qonunchilik va milliy urf-odatlar 
taʼsirida amalga oshirilishini inobatga olish 
lozim. 

Rossiya Federatsiyasining Maʼmuriy sud 
ishlarini yuritish toʻgʻrisidagi kodeksida 
yarashtiruvning kelishuv bitimi va mediatsi-
yadan tashqari, 137³-moddasida muzokara 
oʻtkazish, sud yarashtiruvi kabi usullari ham 
belgilangan [14]. Muzokara usulida taraflar 
oʻrtasida kelishuv bitimini tuzish maqsadida 
muzokaralar oʻtkazish belgilangan boʻlsa, sud 
yarashtiruvida sud tomonidan tayinlangan 
“sud yarashtiruvchi”si taraflarni mustaqil-
lik, halollik va vijdoniylik prinsiplari asosida 
kelishuvga erishtirishi mustahkamlangan. 
Yuqorida keltirilgan usullar nizolarni sud-
larda koʻrib chiqishda qoʻl kelib, taraflarning 

kelishish imkonini koʻpaytiradi va albatta, 
manfaatdor shaxslarning huquqlarini tezda 
tiklashga yordam beradi.

Maʼmuriy huquq fani doirasida olib bo-
rilayotgan ilmiy tadqiqotlarga eʼtibor be-
radigan boʻlsak, aksariyat olimlar Oʻzbekis-
ton maʼmuriy huquq sohasi Nemis ommaviy 
huquq sohasi konsepsiyasi doirasida rivoj
lanayotganligini taʼkidlaydilar. Bu fikrga 
qoʻshilgan holda, nemis maʼmuriy sud ishla-
rini yuritish sohasidagi kelishuvga oid nor-
malarning milliy qonunchiligimiz asosidagi 
tahliliga eʼtibor qaratmoqchimiz.

Germaniya Federativ Respublikasining  
1995-yilda qabul qilingan Germaniya Maʼ
muriy sudi toʻgʻrisidagi qonunida (Verwal-
tungsgerichtsordnung (VwGO), Stand: 1995) 
ommaviy-huquqiy nizolarni koʻrib chiqishda 
qoʻllaniladigan normalar keltirilgan. Ushbu 
hujjatning 101-moddasi “Taraflarning keli-
shuvi” [11] deb nomlanib, unda taraflar sud 
qarori chiqquncha yoki qaror chiqib boʻl-
gandan keyin ham, lekin ushbu qaror ijrosi 
taʼminlanib boʻlguncha kelishuv bitimi tuzishi 
mumkinligi belgilab qoʻyilgan. Bunda, albatta, 
taraflarning oʻzaro roziligi mavjud boʻlganda, 
bitim tuzilishi asosiy shart sifatida koʻrsatil-
gan. Bizning qonunchiligimizda sud qarori 
ijrosini amalga oshirib boʻlgandan keyin keli-
shuv bitimini tuzmaslikka oid norma mavjud 
boʻlmay, bunga sud amaliyotining hozirda 
muayyan tajribaga ega emasligini sabab sifati-
da ko‘rsatish mumkin. 

Oʻzbekiston Respublikasining Maʼmuriy 
sud ishlarini yuritish toʻgʻrisidagi kodeksida 
yuqoridagi nemis qonuni normasida koʻrsa-
tilgan ixtiyoriylik prinsipidan tashqari, ham-
korlik va teng huquqlilik prinsiplari ham 
belgilangan. Bu yerda aytish joizki, Rossiya 
Federatsiyasining Maʼmuriy sud ishlarini 
yuritish toʻgʻrisidagi kodeksining 1371-mod-
dasida yuqoridagi prinsiplardan tashqari, 
maxfiylik yoki bitimning sir tutilishi prinsi-
pi ham keltirilgan boʻlib, bizningcha, ushbu 
prinsipni milliy qonunchiligimizga ham joriy 
etish lozim. Chunki bitim tuzishda manfaat-

dor shaxslarning huquqi tiklangunga qa-
dar, boshqa shaxslarning bitim shartlaridan 
ogoh boʻlishi ushbu ishda qatnashayotgan 
shaxslarning manfaatlariga putur yetkazishi 
mumkin.

Germaniya Maʼmuriy sudi toʻgʻrisidagi 
qonunining 102-moddasi “Kelishuv bitimi-
ni bekor qilish yoki oʻzgartirish” deb nomla
nib, unda “Kelishuv bitimini bekor qilish yoki 
oʻzgartirish faqatgina taraflar kelishuvi yoxud 
qonunda nazarda tutilgan hollarda, sudning 
qaroriga asosan amalga oshirilishi” nazarda 
tutilgan. Aytish lozimki, bizning qonun-
chiligimizda kelishuv bitimini oʻzgartirish 
yoki muayyan darajada bekor qilishga oid 
normalar keltirilmagan. Bunday normaning 
qonunchilikda mustahkamlanishi taraflar 
uchun birmuncha qulayliklar keltirib chiqari-
shi mumkin. Masalan, taraflar kelishuv bitimi 
tuzish paytida ayrim shartlarni esdan chiqa-
rib qoʻyish hollari kuzatiladi. Bu esa vujudga 
kelgan nizoning toʻliq hal boʻlmasligiga olib 
keladi.

Oʻzbekiston Respublikasining Maʼmuriy 
sud ishlarini yuritish toʻgʻrisidagi kodeksi 
126³-moddasi 4-qismida “Sud kelishuv biti-
mini tasdiqlash toʻgʻrisida ajrim chiqaradi, 
unda ish yuritish toʻliq yoki qisman tugatil-
ganligi koʻrsatiladi”, deb belgilangan. Ger-
maniya Maʼmuriy sudi toʻgʻrisidagi qonuni
ning 103-moddasida esa taraflar oʻz man-
faatlariga toʻgʻri keladigan kelishuv bitimi 
tuzganlarida sud ishni koʻrishni tugatish 
toʻgʻrisida faqatgina formal jihatdan talab 
etilgandagina qaror chiqarishi mumkinli-
gi mustahkamlangan. Bizningcha, formal ji-
hatdan qaror chiqarish orqali ishni tugatish 
muayyan maʼnoda tushunmovchilikka olib 
keladi [15]. Chunki ish boʻyicha kelishuv biti-
mini sud tasdiqlagandan keyin taraflar oʻrta-
sida kelishuv bitimi shartlarini bajarish payti
da yana qandaydir tushunmovchilik natijasi-
da nizo kelib chiqsa, bunda ularning sudga 
qaytadan murojaat qilishlariga toʻgʻri keladi. 
Va bu, albatta, ortiqcha vaqt va mablagʻ sarf
lanishiga olib keladi.

Kelishuv bitimini tuzish va uni ijro etish 
masalasi ham sud amaliyotida birmuncha 
muhim ahamiyat kasb etib, milliy qonun-
chiligimizda ushbu bitimni bajarish, taraf
larning kelishilgan shartlarni bajarmay qoli
shi masalasi ochiq qolgan. Aytish lozimki, 
Germaniya Maʼmuriy sudi toʻgʻrisidagi qonu
nining 104-moddasida “agar taraflardan biri 
kelishuv bitimi doirasida oʻziga yuklatilgan 
majburiyatni bajarmasa, ikkinchi taraf oʻzi
ning manfaatlarini himoya qilish yuzasidan 
sudga murojaat qilishi” mumkinligi belgi-
langan. Ushbu normadan kelib chiqadigan 
boʻlsak, bizningcha, milliy qonunchiligimizga 
ham taraflar oʻrtasida kelishuv bitimida koʻr-
satilgan majburiyatlarni bajarmaslik aynan 
shu nizoni koʻrib chiqqan sudga murojaat 
qilish vakolatini berishini kiritish maqsadga 
muvofiq boʻlar edi. Bu, albatta, manfaatdor 
shaxslarning buzilgan huquqlarini tiklash im-
koniyatini beradi va turli sarsongarchiliklar
ning oldini oladi.

Xulosalar
Kelishuv usullarini koʻpaytirish taraflar 

oʻrtasidagi nizoni tezda hal qilish va buzilgan 
huquqlarni tiklashga imkon beradi. Shu maq
sadda Oʻzbekiston Respublikasi Maʼmuriy 
sud ishlarini yuritish toʻgʻrisidagi kodek-
sining 151-bobiga “Muzokara” va “Sudning 
yarashtiruvi” nomli moddalarni kiritish taklif 
etiladi.

Maʼmuriy sud ishlarini yuritishda medi-
atsiya tartib-taomillarini ommaviy-huquqiy 
nizolarni hal qilishda qoʻshimcha usul sifa-
tida qoʻllash kelisha olmayotgan taraflarn-
ing nizolarni muayyan shartlar asosida hal 
qilishlariga asos boʻladi va bu usul nizolarni 
hal qilishning yana bir yechimi bo‘lib xizmat 
qiladi.

Oʻzbekiston Respublikasining Maʼmuriy 
sud ishlarini yuritish toʻgʻrisidagi kodeksi 
1261-moddasi 2-qismiga “maxfiylik” soʻzi-
ni qoʻshish orqali jumlani “Taraflarning ke-
lishuvi ixtiyoriylik, hamkorlik, maxfiylik va 
teng huquqlilik prinsiplari asosida amalga,  
oshiriladi” deb oʻzgartirish taklif etiladi.

Oʻzbekiston Respublikasining Maʼmuriy 
sud ishlarini yuritish toʻgʻrisidagi kodeksini 
“Kelishuv bitimini oʻzgartirish va bekor qi
lish” nomli yangi modda bilan toʻldirish maq
sadga muvofiqdir.

Oʻzbekiston Respublikasining Maʼmuriy 
sud ishlarini yuritish toʻgʻrisidagi kodeksi 

1263-moddasini “Agar taraflardan biri keli-
shuv bitimi doirasida oʻziga yuklatilgan maj
buriyatni bajarmasa, ikkinchi taraf oʻzining 
manfaatlarini himoya qilish yuzasidan sudga 
murojaat qilishga haqli” normasi aks etgan 
yangi 9-qism bilan toʻldirish maqsadga mu-
vofiq.

